
•	 စစ်ကိုင်းတိုင်း၊	 ယင်းမာပင်မြို့နယ်၊	 သပြေ	
အေးရွာ၌	 အကြမ်းဖက်စစ်အုပ်စုက	 ဝင်	
ရောက်	ပစ်ခတ်ဖမ်းဆီးမှုပြုလုပ်ပြီး	ရွာတွင်း	
တပ်စွဲထားသောကြောင့်	 ရွာခံများ	 အိုးအိမ်	
စွန့်ခွာ	ထွက်ပြေးနေရပြီး	တရွာလုံး	လူသူမရှိ	
ခြောက်ကပ်တိတ်ဆိတ်နေဟုသိရ။

•	 တိုင်းပြည်အာဏာကို	 မတရားလုယူ	 သိမ်း	
ပိုက်ခြင်း၊	 နိုင်ငံ့ခေါင်းဆောင်များ၊	 နိုင်ငံရေး	
သမားများ၊	 တက်ကြွလှုပ်ရှားသူများ	 နှင့်	
ကျောင်းသားပြည်သူများကို	 အကြမ်းဖက်	
ဖမ်းဆီး	ပစ်ခတ်သတ်ခြင်း	စသည့်	အကြမ်း	
ဖက်စစ်အုပ်စု၏	 လုပ်ရပ်များက	 NCA	 စာ	
ချုပ်ပါ	အချက်များသာမက	 စာချုပ်တခုလုံး	
ကို	ချိုးဖောက်ကျူးလွန်နေခြင်း	ဖြစ်ကြောင်း	
KNLA	 တပ်မဟာ	 (၅)	 ကြေညာချက်ထုတ်	
ပြန်။

•	 ကချင်ပြည်နယ်၊ဝိုင်းမော်မြို့နယ်ရှိ		အကြမ်း	
ဖက်စစ်အုပ်စု၏	 ခမရ	 ၃၈၉	 တပ်စခန်းကို	
သိမ်းပိုက်နိုင်ခဲ့ကြောင်း	KIA	အတည်ပြု။

•	 အမေရိကန်နိုင်ငံခြားရေးဝန်ကြီး	 အန်တိုနီ	
ဘလင်ကန်နှင့်	အိန္ဒိယပြည်ပရေးရာဝန်ကြီး	
အက်စ်ဂျိုင်ရှန်ကာ	 တို့သည်	 မြန်မာနိုင်ငံ၏	
အခြေအနေနှင့်ပတ်သက်ပြီး	 ဧပြီ	 ၁၉	 ရက်	
က	 ဆွေးနွေးပြောဆိုခဲ့ကြပြီး	 မြန်မာနိုင်ငံ၌	
ဒီမိုကရေစီ	ပြန်လည်	ထူထောင်ရေးအတွက်	
ထောက်ခံကြောင်း	 ထုတ်ဖော်ခဲ့	 ကြသည့်	
အပြင်	ဒီမိုကရေစီ	တန်ဖိုးများနှင့်ပတ်သက်	
ပြီး	 ၎င်းတို့၏	 တူညီသော	 ကတိကဝတ်	
များကို	ထပ်လောင်းအတည်ပြုခဲ့ကြဟုသိရ။

•	 မန္တလေးမြို့ရှိ		လေးပြင်လေးရပ်သံဃာတော်	
များ၊	 စိန့်ဂျိုးဇက်ကက်သလစ်သီလရှင်များ၊	
အစ္စလာမ်ဘာသာဝင်များနှင့်	 ဟိန္ဒူဘာသာ	
ဝင်များက	 ဘာသာပေါင်းစုံ	 စုပေါင်းမျှဝေ	

လှူဒါန်းခြင်း	အစီအစဉ်ဖြင့်		အမရပူရမြို့နယ်	
အတွင်း	 စားဝတ်နေရေး	 ခက်ခဲနေသော	
အိမ်ထောင်စု(၃၀၀)ခန့်အား	 အခြေခံ	 စား	
သောက်ကုန်များ	သွားရောက်လှူဒါန်းခဲ့။

•	 စစ်ကိုင်း၊	မြောင်မြို့နယ်၊	ဖွားစောကျေးရွာရှိ	
ကွမ်းရွက်ထွက်ဝယ်သူတစ်ဦးကို	 စစ်အုပ်	
စုက	အကြောင်းမဲ့	ပစ်သတ်ခဲ့။

•	 ပုသိမ်မြို့၌	 ညလူအိပ်ချိန်များတွင်	 စစ်အုပ်	
စုမှ	 မြို့အနှံ့လှည့်လည်ပြီး	 နေအိမ်များသို့	
ဝင်ရောက်ကာ	 အင်အားသုံး	 ဖျက်ဆီးခြင်း၊	
အဖိုးတန်ပစ္စည်းနှင့်	 ငွေများ	 လုယက်ခြင်း	
တို့ကို	ပြုလုပ်လျက်ရှိ။

•	 ညောင်ဦးမြို့နယ်၊	မီးလောင်ဖျား	ကျေးရွာကို	
ဧပြီ	 ၁၉	 ရက်	 ညပိုင်းတွင်	 စစ်အုပ်စုက	
အကြမ်းဖက်ရှာဖွေပြီး	 ဒေသခံ	 ၃၀	 ကျော်	
ဖမ်းဆီးသွားခဲ့။	

•	 စစ်ကိုင်း၊	ကန့်ဘလူမြို့ရှိ	ဂျာနယ်အယ်ဒီတာ	
ဟောင်းတဦး	 ဖြစ်သူ	 ကိုအောင်မျိုးထက်၊	
ဧရာဝတီ-မြောင်းမြမြို့ရှိ	 အလွတ်တန်း	 သ	
တင်းထောက်တစ်ဦးဖြစ်သူ	ဦးရဝေမောင်ကို	

ဧပြီလ	(၂၀)	ရက်၊	၂၀၂၁

ဧပြီ	(၂၀)	ရက်၊		ထားဝယ်မြို့ရှိ	အင်ဂျီနီယာ၊	ပညာရေးနှင့်	

ပြည်သူလူထုစုပေါင်းသပိတ်စစ်ကြောင်းကို	တွေ့ရစဉ်

စစ်အုပ်စုက	ဖမ်းဆီးခဲ့။
•	 မန္တလေးမြို့ရှိ	 ဘုရားကြီးငြိမ်းချမ်းရေး	 သ	

ပိတ်စစ်ကြောင်း၊	 အ.ထ.က(၇)	 ကျောင်း	
သားဟောင်းများ၊	 တပ္ပဝတီ	 လူထုစစ်	
ကြောင်း၊	 ဗကသနှင့်	 ပညာရေးသပိတ်	 စစ်	
ကြောင်းများ။	ပဲခူးမြို့။	စစ်ကိုင်း-ကသာမြို့။	
မိတ္ထီလာမြို့တို့၌	အာရုဏ်ဦး	သပိတ်ပြုလုပ်	
ခဲ့ကြ။

•	 ရန်ကုန်၊	 သာကေတမြို့နယ်ရှိ	 ပြည်သူများ	
စုပေါင်းပြီး	 နှင်းဆီသပိတ်။	 ပဲခူး၊	 ဒိုက်	
ဦးမြို့နယ်တွင်	 ပိုစတာသပိတ်	 စသဖြင့်	 ပြု	
လုပ်ခဲ့ကြ။	 ပေါင်မြို့နယ်နှင့်	 ရွှေဘိုမြို့	တို့၌	
ဆိုင်ကယ်သပိတ်ကို	ပြုလုပ်ခဲ့ကြ။

•	 စစ်ကိုင်းမြို့၊	 ဧရာဝတီမြစ်ကမ်းဘေးရှိ	 ရွှေ	
တောင်ဦးမော်စေတီ၏	 နံရံ	 လက်ရမ်းတွင်	
“ပြည်သူ့ကျိန်စာ	 ဧရာဝတီ	 မြစ်ရေအလား၊	
စစ်အုပ်စုထံ	အတားစီးမဲ့	 စီးပါစေသား”	 စာ	
တမ်းများ	ချိတ်ဆွဲထားသည်ကို	တွေ့ရ။

•	 သပိတ်မှတ်စု
•	 ဖားကန့်မြို့နယ်၊	 အေးမြသာယာသပိတ်စစ်	

ကြောင်း။	 ရေဖြူမြို့နယ်-	 ကံပေါက်ဒေသ။	
ပုသိမ်မြို့။	 ရန်ကုန်မြို့-လှိုင်သာယာ။	 မန္တ	
လေး-မြစ်သားနှင့်	ကျောက်ဆည်ကြားရှိ	သို	
တန်၊ကျောက်ဆောင်၊	ဒရယ်ကောင်း	ကျေး	
ရွာများ။	 ကချင်ပြည်နယ်-	 မိုးကောင်းမြို့။	
လွိုင်ကော်မြို့၊	 နာနတ်တောသပိတ်။	 မုံရွာ-
ပင်မသပိတ်။	 စစ်ကိုင်း	 -	 တန့်ဆည်မြို့၊	
ကလေးမြို့၊	 ဒီပဲယင်းမြို့နယ်။	 နမ္မတီးမြို့။	
မိုးကုတ်မြို့။	 ထားဝယ်မြို့။	 တနင်္သာရီ-
လောင်းလုံမြို့။	 စသည့်	 မြို့အသီးသီးတို့၌	
လူအင်အား	ရာချီသော	သပိတ်စစ်ကြောင်း	
ကြီးများ	 ချီတက်၍	 ဆန္ဒဖော်ထုတ်ခဲ့ကြဟု	
သိရ။


